
mariti, non maritus ad u-
xoris, trahatur domicilium, atque uxor, tan-
quam perpetua mariti ſocia, legibus eiuſdem
ciuitatis, cuius eſt maritus, alligetur. 65. æ.
de ludic. l 5. qe Rit. Nupt. l 22. 5. I et I. ſin.

3.7. ad Municip. l. ult. C. de incol. l.13. C. de
Dignit. l. un. C. de Mulier. in quo loco. ete. Ma-
ritus enim principalior perſona, immo caput
ac dominus uxoris eſt, et reputantur ambo
una perſona, una caro, unum corpus, una-
que anima. Hinc etiam uxor ſub mariti ra-

diis reſplendere, et mariti honore erigi, ac
genere ipſius nobilitari, perhibetur. 4. l. ult.
C. dẽ Iucol. l. 13. C. de Dignit. l. io. C. de Nupt.
Nou: 22. cap.26. Quin tamen maritus iure et
priuilegio ſuo, quatenus hoc cauſam illius
propriam reſpicit, non uti, atque uxori aliud
domicilium, quam ipſemet conſtituit, permit-
tere queat, nemo facile in dubium uocabit.
Cum igitur mariti ſucceſſio in bona defunctae
uxoris mobilia ex legibus domicilii, quod iſta
tempore mortis habuit, pendeat, ſiquidem in
rebus mobilibus, quod ad ſucceſſionem atti-
net, iuribus loci, ubi defuncti domicilium
fuit, parendum: exoritur quaeſtio, an ma-
ritus, qui uxori, ut ſeorſim ãlicin loco do-
mum ſibi emat, àbique perpetuo habitet, con-
ceſſit, poſt eius obitum iura huius loci, ratio-
ne ſucceſſionis ſuae in mobiles res uxorias,
agnoſcere cogatur? Contra maritum pu-
gnare uidetur, quod is, qui ſciens prudens-
que in actum, iuri ſuo contrarium, conſentit,
hoc iure ſe abdicaſſe intelligatur, et renun-
ciatio cenſeatur abiiſſe in pactum, a quo
deinceps neutiquam reſiliendumm At enim
uero renunciatio iuris quaeſiti, quia facti eſt,

non praeſumitur, ſed euidenter, ſiue, ut DD.
loqui amant, per probationes arctiores de-
monſtrari debet, adeo, ut ne quidem ex
actu aliquo proximo inducatur renuncia-
tio, niſi de ea diſerte actum ſit. Ratio
habetur in promtu, quoniam ſcilicet renunci-
ationes continent genus quoddam donationis
et dilapidationis, nemo autem ſuum iactare uel-
le creditur. Vnde et renunciationes dicuntur
ſtricti iuris et ſtrictac interpretationis, neque in
illis de una re ad alteram rem, neque de caſu ad
caſum, ualide concluditur. Ac renunciatio,
quae in uno expreſſo aliquid operatur, in alte-
ro non expreſſo nihil amplius operari debet.
Praeterea in materia renunciationis, quando
coniectura uarias in partes duci poteſt, illa
potius, quae minoris eſt damni atque incom-
modi, quam coniectura maioris praciudicii,
adhibenda. Hiſce praeſtructis, ex eo dun.
daxat, quod uxor praeſcitu et conſenſione ma-
riti alio in loco ſibi domum comparauerit, ibi-
que ad dies uitae commorata ſit, ac ſi maritus
ſimul iura huius loci pro norma futurae ſuae
ſucceſſionis in bona uxoris mobilia approba-
uerit, inferri atque aſſeuerari nequit. Quodſi

enim uxor in mariti domo non permanet, ſed
alibi ſeparatim uiuere mauult, hoc ex multis
aliis cauſis, quam ut maritus reſpectu futurae
ſucceſſionis detrimentum capiat, fieri licet.
Teſtatur experientia, quod ſubſidia uitae, ali-
bi commodius quaerenda, reditus, ad certum
percipiendi locum reſtricti, ſalutarior loci cu-
iusdam aẽr, parentum ſenectus et cura, diuerſa
coniugum religio, uel religionis reformatio, et
prohibitum eius exercitium, diſpar coniu-
gum aetas atque indoles, aduerſa unius atque
alterius ualetudo, delictum, fuga, et exilium,
mariti ſaeuitiae, et plura alia commoda at-
que incommoda, in cauſa eſſe poſſint, cur
maritum, aut uxorem, alio in loco ſeorſim
commorari oporteat Et ætantum ſaepenu-
mero abeſt, ut alter coniux, qui domicili-
um mutare cupit, animum ad hereditatem
ſuperſtiti adimendam intendat, ut potius al-
teri coniugi, qui tranſlationem domicilii
non impedit, opulentiorem bonorum ſuorum
hereditatem peroptet, eumque, ſi. ita li-
bet, hac de re reddat certiorem. Sane uxo-
ris ſeparatio a toro et menſa mariti, uamuis
ob acerbam eius poteſtatem, et ſaeuitias, ipſo-

que inuito, decreta ſit, maritum ſucceſſio-
ne in bona uxoris non priuat: Ergo mul-
to minus ſeparata uxoris habitatio, quam
maritus ſponte indulget, ad uxoris heredita-
tem marito auferendam, aut imminuendam,
ſuſficiet. Cum amiſſio et iactura heredi-
tatis legitimae res maximi ſit praeiudicii, et
in ſingulare ac graue heredis detrimentum
uergat, ſpecialjs utique renunciatio et cer-
tioratio iuris, cui renunciatur, requiritur.
Atque, ubi haec non reperitur, ibi con-
tra legitimum hereditatis petitorem mini-
me pronunciandum: Sin autem talis ex-
rat, ipſe renunciationis tenor omnino in-
ſpiciendus eſt, quoniam ex eo mens et in-
rentio renunciantis optime pateſcit, et ille,
ſi clarus ac perſpicuus eſt, finem controuer-
ſiae conſtituitt. In caſu huius argumenti,
haud ita pridem ad Collegii noſtri deciſio-
nem allato, praeter mariti ſcientiam et uo-
luntatem, cum qua uxor defuncta ſedem
alibi fixerat, conſiderandum erat, quod u-
xor ſtatutis illius loci ſe adſtrinxiſſet, at-
que in his cerfus ſuccedendi modus, mari-
to minus fauorabilis, fuiſlet praeſcriptus.

Verum, hoc non obſtante, cum uxor o-
mne illud, quod in odium mariti tendit,
citra expreſſum eius conſenſum, fruſtra et
inutiliter ſuſcipiat, ſuperſtitem maritum ad
uxoris pracdefunctac hereditatem ſecundum
iura loci, ubi is domicilium habebat, admit-
tere, iuſtum et aequum uidebatur. Haec
ſunt, quae more a maioribus accepto ante,
quam officii cauſa de uita et ſtudiis Nobi-
liſſimi et Conſultiſſimi Candidati noſtri,

DN. CAROLI FRIDERICI
KOEHLAV, uerba faciam, praeſo-
minis loco dicere uolui, debui. Lucem II-

le primum uidię. C. ciò 10 ccl. die IX. Ia-
nuurii, et patria mactus eſt Lipſiam, Patre

us FRIDERICO KOEHLAV,
Mercatore, Ordiniſque ſui tum temporis in
emporio iſthoc Europae celebratiſſimo, quem
dicunt, Magiſtro: Matre uero DORO-
THEA SOPHIA, ex pHARETRATINA
gente oriunda. Ipſi hi parentes amantiſimi,
quorum, ĩam beate defunctorum, memoriam
prolixiſima àdhuc pietate colit, ſicut in hoc

sfilio,

filio, quem Muſis ſemel deſtinauerant, edu-
cando, omnem curam diligentiamque adhi-
buerunt, ita iſtis nihil prius, nihil fuit anti-
quius, quam ut illum a primis ſtatim ineuntis
aetatis annis priuatorum praeceptorum fidei et
induſtriac fingendum ac formandum traderent,
omnibuſque iis, quibus tenella haec aetas imper-
tiri debet, pietatis et doctrinae primordiis erudi-
endum curarent. Annum circiter is attigerat
nonum, cum, primis literarum domi iactis fun-
damentis, lleburgum tranſlatus, ducis prae-
clari, M. Samuelis Trouitſehii, Rectoris Scho-
Iae ibidem meritiſſimi, hinc Jublica, hinc pri-
uata, ad quinquennium fere, inſtitutione im-
bueretur. Sed nec hic permanendi locus. lle-
burgo enim, bona cum praeceptoris uenia, re-
licto, Stolpa eum excepit, ubi per quatuor
integros annos priuatiſſima docentium cura
excultus, atque ad maiora capeſſenda pro-
be fuit praeparatus Qua de cauſa A. C.

CcmnIDòCexix. Lipſiam reuerſus, in Academia
patria in album ſtudioſorum recipiebatur. Di-
uinioribus literis, ne quid diſſimuletur, parum
aberat, quin ſe totum conſecraret. Quare
ſapientiae linguarumoue ſtudio, quibus ſubſi-
diis et adiumentis Theologiam ualde inniti

nouerat, temporis nonnihil ac diligentiae
tribuebat. Verum iũſtis tandem de cauſſis,
aliorumque auctoritate, non certe animi in-
conſtantia, factum eſt, ut ad Themidos ca-
ſtra, mutaro conſilio, tranſiret, et Iuris diſci-
plinae ſe addiceret. In hoc quidem ſtudio-
rum genere ſelegit ſbi Iuſtitiae Antiſtites, fa-
ma meritiſque celeberrimos, duces optimos,

MENCKENIOS, RECHENBERGIOS, GLAE-
FEYOS, MASCAVIOS, quos ſectaretur, quo-
rumque ſcholas, uix interrupto induſtriae or-
dine, frequentaret. Annus nunc propemo-
dum eſſfluxerat tertius, ex quo in Academia
patria tantorum ab ore pendebat Praecepto-
rum, iurisque ſcientiam pro ingenii felicitate
hauriebat, cum Noſtrum ingens ou2edam
inceſſit Vittembergae ſtudiorum cauſſa, inui-
ſendae cupiditãs. Abiit igitur in hunc ipſum
locum, quem adhuc maximopere ueneratur,
uelut in bonarum literarum mercaturam, ubi,
praeter meas, ſingulorum reliquorum Ante-
ceſſorum, quorum nomina famigeratiſima ad-
huc florent, praelectiones ſummo cum fru-
ctu ſe audiuiſle non dememinitt. His maxi-
mam profectuum. ſuorum partem acceptam
refert, atque exinde ſe plus debere ſentir,

quam ut rependi a ſemet unquam poſſit. Con-
fecto ſic ſtudiorum curſu, ante quadriennium
nomen ſuum inter Iuris Candidatos profeſſus,
a Collegio noſtro impetrauit, ut ad primum
examen, ſeu tentamen, quod mos maiorum
requirit, haud diſficulter admitteretur. De-
inde in numerum Aduocatorum, Regis no-
ſtri longe clementiſſimi auſpiciis, rite adſcitus,
Vittemberga diſceſſit, ſedem rerum ſuarum for-

tunarumque Wurzenae collocaturus. Ibi cau-
ſis in foro perorandis omne ſtudium, operam
omnem, omne denique tempus hucdum im-
penditt. Nunc autem Candidatus noſter al-
terum examen, quod rigoroſum appellant,
ſubiit, in eoque nobis ſe ita probauit, ut com-
muni concordique omnium ſuſfragio dignus
omnino habitus ſit, cui, bene merenti, ſum-
mi in Vtroque Iure honores ac priuilegia
doctoralia rite conferantur. Reliquum
eſt, ut craſtino die diſſertationem inaugura-
lem e pacto hereditatis renunciatiuo, quate-
nus iure Saxouico in fraudem creditovum fieri
poſſit, ſub praeſidio et moderamine Viri Con-
ſultiſimi atque Excellentiſſimi, D. io. GoDO-
FREDI KRAVSII, Inſtitutionum lmper. P, P.
Curiae Prouincialis, Scabiuatus, et Facultatis

luri-

luridicae Vittembergeuſis, ludicii item Pro-
uincialis luferioris Luſatiae Aſſeſſoris, Col-
legae ac Patroni noſtri honoratiſſimi, publice
tueatur. Atque huic actui ſolemni ut Magni-
fieus Academiae RECTOR, Iluſtriſſimus Co-
mes, Patres, Proceres et Ciues Academiae in-
tereſſe, eioue honorifica ſua praeſentia orna-
mentum afferre ne grauentur, ea, qua decet,
obſeruantia et humanitate peto, contendo, ac
pro hac beneuolentia ſingulari plurima oſfi-
cia paria et mutua, nomine Collegii noſtri,

quam religioſiſſime polliceor. P. P. Vit-
tembergae die XIX. Auguſti A. C.

CID IDCCXXIIX.

Eã

vVITTEMBERGAE
LITERIS GODOFREDI GAEBERDTI,








	Ordinis Ivridici In Academia Vittembergensi H. T. Decanvs Gebh. Christianvs Bastinellervs Ictvs Sac. Reg. Maiest. Polon. Ac Princ. Elect. Saxon. A Consiliis Avlae ... Lectori Salvtem Dicit
	Vorderdeckel
	[Seite 3]
	[Seite 4]
	[Leerseite]
	[Leerseite]

	Eintrag
	[Seite 7]
	[Seite 8]
	[Seite 9]
	[Leerseite]

	Titelblatt
	[Seite 11]
	[Seite 12]

	Abschnitt
	[Seite 13]
	[Seite 14]
	[Seite 15]
	[Seite 16]
	[Seite 17]
	[Seite 18]
	[Seite 19]
	[Seite 20]
	[Seite 21]
	[Seite 22]

	Rückdeckel
	[Seite 23]
	[Seite 24]
	[Colorchecker]



